Thema: Y Rhyfel Byd Cyntaf 

Ffydd milwr cyffredin
Cofiwch addasu’r iaith i siwtio’ch ardal/plant.

Mae Ppt wedi ei baratoi i gyd-fynd â’r gwasanaeth. 

Sleid 1: Teitl – Y Rhyfel Byd Cyntaf
· Dros gan mlynedd yn ôl, ar Fehefin 28ain 1914, saethwyd yr Archddug Franz Ferdinand  yn Bosnia a bu farw.  Oherwydd hyn cychwynnodd  y Rhyfel Byd Cyntaf. 
Sleid 2: 10 miliwn

· Tua 3 miliwn o bobl sy’n byw yng Nghymru. Yn ystod y Rhyfel Byd Cyntaf bu farw 10 miliwn o filwyr. Dros dair gwaith y nifer o bobl sy’n byw yng Nghymru! Ceisiwch ddychmygu ein gwlad heb bobl. Dim plant yn yr ysgolion, dim rhieni yn y tai, neb yn y siopau na’r ffatrïoedd. Dim un car ar yr heol/lôn.  Fe effeithiodd y rhyfel ar fywydau’r rhan fwyaf o drigolion Prydain.
Sleid 3: llun o Mark Duffy
· Mewn cyfweliad gyda Chymdeithas y Beibl dwedodd Mark Duffy, hanesydd 56 mlwydd oed mai’r eiddo mwyaf gwerthfawr sy ganddo ydy Beibl ei daid/ dad-cu.
Fel hanesydd roedd e’n teimlo fod y Beibl yn gyswllt uniongyrchol â digwyddiadau hanesyddol, ond yn bwysicach fod y Beibl yn ei gysylltu gyda’i daid/dad-cu, a oedd wedi marw cyn iddo gael ei eni. 
Sleid 4: llun o William Duffy a’i deulu
· Roedd Preifat William James Duffy yn bobydd ac yn byw yn Toxteth, Lerpwl gyda'i wraig Maggie a’u plant Edith a Harold. Ym 1917 yn 28 mlwydd oed ymunodd William yng Nghatrawd y Brenin yn Lerpwl. 
Sleid 5: Beibl a rhestr brwydrau
· Tu mewn i glawr ei Feibl rhestrodd William 17 o frwydrau yr oedd ef yn rhan ohonyn nhw,  gan gynnwys Ypres a Passchendaele (dwedwch ‘Passion-dale’).

Sleid 6: Beibl a’r pennill isod
· Roedd y milwyr yn aml yn meddwl am eu teuluoedd, ac yn ei Feibl mae cerdyn a yrrodd William i’w wraig. Mae’r pennill yn dweud cymaint yr oedd yn caru ei wraig ac mai drosti hi yr oedd o’n ymladd.
This to the lady of mine affection, Nought now to give thee sad reflection,

Full joys of Christmas and love infinte I send thee greeting, for thee I fight. 

Sleid 7: yr adnod isod
· Derbyniodd William y Beibl yn rhodd cyn iddo hwylio i Ffrainc ym mis Gorffennaf 1917 gan E Chapman, a ysgrifennodd ynddo adnod o’r Beibl, o lyfr y Philipiaid, sefOherwydd, i mi, Crist yw byw, ac elw yw marw.Oherwydd, i mi, Crist yw byw, ac elw yw marw., 
“'I mi, y Meseia ydy holl ystyr a phwrpas byw, a dw i'n ennill hyd yn oed os bydda i'n cael fy lladd!”  I Gristion roedd yr adnod yn rhoi gobaith pan roedd marwolaeth i’w weld yn agos iawn.

Sleid 8: Nadolig 1917
· Erbyn 1917 roedd cannoedd o filoedd o ddynion wedi marw yn y ffosydd yn Ffrainc a Gwlad Belg. Yn 1914 doedd gan y dynion ddim syniad be oedd yn eu hwynebu, ond erbyn 1917 roedden nhw’n gwybod y gallan nhw farw yn bell o gartref mewn amodau gwael iawn.

Dwedodd Mark Duffy, ŵyr William, 'Nid yn unig oedd e’n cario’r Beibl, ond roedd yn ei ddefnyddio ac yn ei wybod.’ Hefyd, roedd Mark Duffy yn dweud y byddai’r Beibl yn cynnig cysur i William pan roedd o mewn sefyllfaoedd anodd a dychrynllyd. Dwedodd Mark Duffy ei fod yn gysur i’w daid/dad-cu wybod nad marw oedd y diwedd, ond bod y Beibl yn dysgu am fywyd yn y nefoedd. 

Bu farw Preifat William Duffy cyn i Mark gael ei eni, ond roedd y teulu bob amser yn siarad amdano fel dyn a oedd yn parchu Duw, ‘dyn tawel, dyn cyffredin'.
Ond eto, roedd y pobydd cyffredin yma wedi gweld pethau mawr, ac wedi byw drwy rai o frwydrau mwyaf gwaedlyd y Rhyfel Byd Cyntaf a byw.

'Roedd ei ffydd yn parhau yn gryf iawn,' meddai Mark. 'Gallai rhywun dychmygu bod ei ffydd wedi gwanhau wrth ofyn y cwestiwn, “Pam fod Duw yn caniatáu'r fath ddioddef?” ond roedd William Duffy yn ddiolchgar iawn ei fod ef wedi cael byw i ddod yn ôl at ei deulu yn Toxteth.
Sleid 9: ail-adrodd yr adnod isod
· Fel roedd William Duffy yn gwybod does dim gwerth mewn beio Duw am ryfel. Mae gan bobl ewyllys rhydd i wneud fel maen nhw’n dewis. Mae pobl yn aml yn dewis gwneud pethau gwaedlyd a dychrynllyd. Weithiau mae’n rhaid sefyll yn erbyn gelyn cryf sydd wedi dewis ymosod yn ffyrnig - pobl sy’n dechrau rhyfeloedd, a phobl sy’n anwybyddu geiriau’r Beibl am garu gelynion. I filwyr fel William roedd geiriau’r Beibl yn gysur mewn amser anodd,
“'I mi, y Meseia ydy holl ystyr a phwrpas byw, a dw i'n ennill hyd yn oed os bydda i'n cael fy lladd!”
Gweddïwn: Ein Tad, yn drist iawn dydy pobl ddim yn caru ei gilydd ac yn aml iawn dydyn nhw ddim yn trin pobl eraill y ffordd yr hoffen nhw gael eu trin. Mae’r Beibl yn sôn am dy gariad di ac am gariad pobl at ei gilydd. Yng nghanol y cofio am y Rhyfel Byd Cyntaf helpa ni i feddwl yn ofalus am ein bywydau a gwerthfawrogi mor werthfawr ydy bywyd. Helpa ni i drio gwneud y byd yn well lle, helpa ni i ymddwyn yn ddoeth ac i reoli ein hunain. Amen

GJenkins: gwybodaeth o wefan Cymdeithas y Beibl

[image: image1.png]